
1907 йилда ташкил 
этилиб, 387 нусха 

китоб жамгармаси 
билан иш бошлаган

а лобал тараккиёт, ахборот асри 
инсонлардан тезкор фикрлашни, 
ЯНГИ маълумотларни тез^злашти- 
ришни талаб килади. Давр ̂ зга- 
ришлари замонга мое равишда иш юритишни 
такозо этади. Дунё микёсидаги умумий та- 

раккиётга мослашиш, жахон афкор оммаси 
билан хамоханг фикр юритиш -  давр талаби. 
Шунинг баробарида, хар бир халкнинг^зли- 
гини саклаб колиш, миллий кадриятларини 
эъзозлаш, кадрлаш маънавий эхтиёжгаай- 
ланмокда.

Миллий кадриятлар, маданий карашлар- 
даги эзгу фикрлар бугунги кун учун долзарб 
ахамият касб этмокда. Миллий кадриятлар, 
анъаналар, урф-одатлар, инсон тафаккури, 
рухияти, дунёкараши билан бог лик кайдлар 
мумтоз адабий манбаларда ̂ з ифодасини 
топган. Ана шу мумтоз маънавий меросни, та- 
рихий-бадиий манбалардаги муайян тажриба 
асосида юзага келган фикрларни ̂ рганиш, 
бугунги кунга татбик этиш хозирги маданий- 
маърифий ишларимизнингбош максадидир.

Ноёб адабиётлархар кандай ахборот-ку- 
тубхона муассасаларининг фахри, гурури 
хисобланади. Бобур номидаги вилоят ахбо- 
рот-кутубхона маркази фаолияти тарихида 
хам ноёбадабиётларни йигиш васаклаш

йича олиб борилган ишлар кутубхона тарихи 
ва бугунги кун ИНИН г мухим сахифаларидан 
биридир. 1907 йилда ташкил этилиб 387 нус­
ха китоб жамгармаси билан иш бошлаган ку- 
тубхонанинг нашрлар сони 1917 йилда 6221 
нусхани ташкил этди. Кутубхонанинг ил к ки­
тоб жамгармаси XIX асрда ва XX асрнинг 
бошларида чоп этилган китоблар, энциклопе- 
диялар, атлас ваальбомларнинг катта кисми 
бугунги кунда хам кутубхона ноёбадабиётлар 
фондининг асосини ташкил этади. Гётенинг 
1889 йил Санкт-Петербургда нашр этилган 
«Фауст» асари, (инвентарь раками 3636), 
Москвада 1910 йилда чоп этилган В. В. Стра- 
тоневнинг «Солнце. Астрономическое. Попу­
лярное» (инвентарь раками 7988), 1905 йил и 
Санкт-Петербургда нашр этилган «Большой 
всемирный настольный атлас», (инвентарь 
раками 3644), 1897 йил и чоп этилган М. А. 
Мензбирнинг «Из жизни зверей и птиц» асар- 
лари шуларжумласидандир.

1970 йилларда ахолидан шарк кУлёзма ва 
тошбосма асарларини сотиб олиш учун маб- 
лаг ажратилди. Бухакда матбуотдаэълон ки- 
линиб, нодир китобларни танлаб олиш учун 
адабиётшунос мутахассислардан иборат бир 
гурух зиёлилардан иборат махсус комиссия 
тузилди ва вилоят кутубхонасида иш бошла- 
ди. Тез фурсатда ахоли кУлидан анчагина ки­
тоб сотиб олинди. Жумладан, уларнинг ора- 
сида 1910 йилларда узбек ва форс тиллари- 
да Тошкентда чоп этилган «Жизий девони» 
алохида кимматга эга нашр хисобланади. Шу- 
нингдек, Жомийнинг «Мулла Жомий» номли 
т^пламининг 1893 йилда Тошкентда босилган 
нусхаси, Андижон да 1837 йил и кУлда к^чи- 
рилган «Тарихи олам ва ил му фан» т^плами, 
Шайх Саъдийнинг 1900 йили Хиндистоннинг 
Бомбей шахрида босилган «Гулистон» асари 
ва^ша ерда 1892 йилда босилган Мирзо Бе- 
дилнинг«Куллиёти Бедил» китоби, Алишер 
Навоийнинг узбек тилида 1905 йили Тошкент-

дабосилган «Хамса»си, 1907 йили Бухорода 
босилган «Махбуб-ул кулуб» достони хам со­
тиб олинди.

Шу тарзда сотиб олинган китоблар хисоби 
вил ОЯТ кутубхонасига олиниб, тартиб бери- 
либ, махсус «К,Улёзмалар фонд и» ташкил ки­
линди. Бобур номидаги вилоят кутубхонаси­
да 610 нусхадаги китоб фондига эга булган 
«КУлёзма ва нодир китоблар» ш^ъбаси таш­
кил этилиб, собик кутубхоначи, шарк тиллари 
билимдони булган Максудов Вали Максудо­
вич ушбу ш^бага мудир килиб тайинланди. 
«Маориф ишлари билимдони» унвони сохиби 
б^^лган Вали Максудов кутубхоначи лик иш 
фаолиятини 1917 йилда Андижон шахар халк 
таълими кошидаги кутубхонада булим мудир- 
лигидан бошлаган ва кейинги йилларда «Мат- 
баачи», «Кизил куёш», «Ёшлар сахифаси», 
«Кизил й^л» газеталарига мухаррирлик кил­
ган. Вилоятнин г хозирги «Андижоннома» га- 
зетасинингхам биринчи мухаррири эди.

Устоз 1968 -1981 йилларда «К^лёзма ва 
нодир китоблар» ш^^ъбага етакчилик килди. 
Бу йиллар давомида ш^ьбада 5̂ збек мумтоз 
адабиёти ва тарихига оид, жумладан, «Чор 
китоб», «Кофиё», «Тавсири Таборак» каби но­
дир адабиётлар т^планди. Шуъбажамгар- 
маси Абу Наср Фаробий, Замахшарий каби 
шаркнинг машхур олимлари дурдоналари 
билан бойитилди. Узбек ва араб ёзувлари- 
нинг чукур билимдони б̂ ^лган Вали Максудо­
вич араб ёзувидаги нодир китобларни кайта 
ишлаш буйича доимий иш олибборди.

Уша пайтларда нодир китоблар фондида- 
ги барча адабиётларнинг мазмунини ёритув- 
чи изохлар ёзилди. Шу билан бирга, асарлар 
хакида чиккан газета ва журнал маколалари 
хам т^^планиб борилди. Нодир адабиётлар 
фондида тупланган барча кулёзма ва босма 
асарларнинг мукаммал библиографияси ту­
зи лди. Утган асрнинг 70 йилларида бошлан- 
ган бу ишлар хозирги кунда хам давом этмок- 
да.

Бугунги кунга келиб марказда ноёб ада­
биётларнинг электрон нусхаларини яратиш 
ишлари бошланди. Хозирда 387 номдаги 
ноёб адабиётларнинг электрон нусхалари

яратилиб, фойдаланувчилар эътиборига ха­
вола этилмокда. Шу билан биргаликда, олин­
ган тажрибаларга таянган холда, ахолида 
мавжуд булган араб, форс, тожик ва бошка 
тиллардаги ноёб адабиётларни йигиш ва 
уларни консервация ва реставрация килиш 
брича бир катор мухим ишлар й^лга к^йилди. 
Хозирда ахолидан йигилган 28 номдаги эски 
ноёб кулёзма ва тош босма адабиётлар нодир 
адабиётлар фондидан жой эгаллади. Ундан 
ташкари «АКМда нодир ва алохида кимматли 
нашрларни эхтиётлаб саклашни таъминлаш» 
буйича комплекс чора-тадбирлар режаси ту- 
зилди. Режагаасосан жамгармадаги мавжуд 
ноёб ва алохида кимматли нашрларни чукур 
Урганиш, саралаш хамда алохида жойларда 
белгиланган меъёрлар асосида саклаш буйи­
ча ишлар давом этмокда.

Бугунги кунда марказ мутахассислари то­
монидан халкимизнинг маданий-тарихий ме- 
росигаоид ноёб нашрлар ва уларнинг элек­
трон нусхалари билан ахборот-ресурс марка­
зи фондини янада бойитиш максадида вило- 
ятимизнингулкашунослик музейи, адабиёт ва 
санъат музейи хазинасидан урин олган ноёб 
нашрлар фонди урганилмокда. Бу нашрлар 
юртимизнинг бебахо хазиналаридан бири­
дир. Уларнинг хам келажакда электрон нус­
халарини яратиш ва кенг халк оммасига так­
дим этиш олдимизга кУйилган мухим вазифа- 
ларимиздан биридир.

